
২১৩
শ্ৰীশ্ৰীশঙ্কৰদেৱ-মাধৱদেৱ চৰিত





বেহাৰক চিলাৰায় দেৱানৰ ঠাই।

কৃষ্ণৰ চৰিত্ৰ কহি থাকন্ত সদায় ॥৮৷৷

 —জম্মৰহস্য ৰচনা-

একদিনা চিলাৰায় দেৱানে বোলয়।

জন্ম ৰহস্যৰ পদ কৰি মহাশয় ॥

দিয়ােক আমাক মহাদই সমস্তয়।

অতিশয় শ্রদ্ধা মনে পঢ়িবে খােজয় ॥৯৷৷

বােলন্ত শঙ্কৰদেৱে বৰপেটা যাইবাে।

জন্ম ৰহস্যৰ পদ তহিতে কৰিবোঁ॥

দেৱানে বােলয় বৰপেটা লাগি যায়ো।

বিলম্ব নকৰিপদ তহিতে কৰিয়াে॥১০৷৷

হেন শুনি শঙ্কৰ গৈলন্ত বৰপেটা।

লগতে আছয় ৰামানন্দ বৰবেটা।৷

তথা যাই মাধৱক বুলি শঙ্কৰ।

কৰিয়াে মাধৱ পদ জন্ম ৰহস্যৰ ॥১১৷৷

কৰযােৰে মাধৱ বােলন্ত মৃদু বাক।

কেমনে পাৰিবাে পদ মই কৰিবাক ।৷

তােমাঠেৰ ঈশ্বৰৰ শকতি যি কাৰণ।

নানা ৰসে পদচয় কৰা সি কাৰণ ॥১২৷৷

বােলন্ত শঙ্কৰদেৱে মাধৱক চাই।

ঈশ্বৰ শকতি মােৰ তােমাৰ কি নাই॥

তোমাৰ আমাৰ কোন খানিক অন্তৰ।

আপনি পাৰিবা পদ কৰিয়াে সত্বৰ ॥১৩৷৷

